
Përmbledhje 

 

 

Në të ushqyerit e personalizuar (=nutricioni i personalizuar), ushqimi është një mjet për një 

shëndet të mirë, duke nënkuptuar një marrëdhënie instrumentale ndërmjet ushqimit dhe shëndetit.  

 

Cilat janë ndërlidhjet individuale dhe kulturore ndërmjet ushqimit dhe shëndetit në aspektin 

shkencor, duke pasur në konsideratë,  

së pari, që ushqimi merr një vlerë dytësore, ndërkohë që shëndeti duket të jetë një koncept biologjik 

deskriptiv (=përshkrues), dhe,  

së dyti, që përkufizimi më i gjerë i ushqimit dhe shëndetit paraqitet lidhur me (për)qasjen shkencore 

të aspekteve individualë dhe kulturorë.  

 

Diskurset e ndryshme mbi ushqimin dhe shëndetin, aktualisht po diskutohen në lidhje me çështjet 

etike të të ushqyerit (=nutricionit) të personalizuar.  

Suksesi i nutricionit të personalizuar ka gjasë të varet nga aftësia për të integruar (për)qasjen 

shkencore me kuptimet e përditshme kulturore, emocionale, etike dhe sensuale të ushqimit.  

 

 

Teoritë shkencore të shëndetit mund të ndahen në dy lloje kryesore, rivale ndërmjet tyre – 

teoria biostatistikore dhe teoria holistike.  

 

Teoria biostatistikore fokusohet në mbijetesë, ndërkohë që teoria holistike fokusohet në aftësinë 

si një parakusht për shëndetin. Paraqiten argumente në favor të një teorie holistike dhe 

individualiste të shëndetit dhe sëmundjes „illness‟. Kjo nënkupton një fokus në aftësinë e individit 

për të realizuar “qëllimet jetike” të tij.  

 

Një koncept holistik dhe individualist i shëndetit mund të ketë një efekt përforcues në 

(për)qasjen e individualizuar në të ushqyerit (=nutricionin) e personalizuar. Ai lejon fokusimin në 

premisat individuale të shëndetit dhe mjetet përkatëse dietike të promovimit të shëndetit, si dhe një 

perspektivë të individualizuar mbi objektivat e promovimit të shëndetit. 

 

 

Një nocion individualist i shëndetit tregon gjithashtu se njerëzit me nivele të larta të qëllimeve 

jetike (=vitale) përfitojnë më lehtë. Për të arritur përtej këtyre grupeve është e vështirë. Kjo 

padrejtësi e mundshme duhet ekuilibruar me programet mjekësore parandaluese (=preventive) 

globale (=botërore).  

